
GOUVÈNÈ CUOMO ANONSE INISYATIV EKIP RESTRIKTIRASYON (MEDICAID REDESIGN TEAM) 

MEDICAID POU BAY LOJMAN POU 5.000 ENDIVIDI KI NAN GWO NESESITE 

 

Inisyativ MRT a te Ekonomize Kontribiyab plis pase $4 Milya Lane Pase Sèlman 

 

Gouvènè Andrew M. Cuomo te anonse jodi a inisyativ Lojman sipèvize Medicaid Redesign Team (MRT) 

Eta New York la pral fè gwo envestisman pou kreye nouvo inite lojman bon mache epi bay sèvis pou 

prèske 5.000 moun ki nan gwo nesesite, apre plis pase $4 milya ekonomi Medicaid reyalize lane pase 

nan kad inisyativ MRT a. Anplis, sou senk ane kap vini yo, Eta a sou wout pou l ekonomize yon total 

$34,3 milya.  

 

“Travay Medicaid Redesign Team la se kontinye pwodi rezilta nan sistèm swen sante Eta a tankou 

amelyorasyon kalite swen, swen sante pou plis moun ak gwo ekonomi nan kou yo,” te deklare Gouvènè 

Cuomo. “ Nan kad inisyativ Lojman Sipèvize a, Eta ap fè kokenn envestisman nan lojman bon mache pou 

Nouyòkè ki nan pi gwo nesesite yo ka genyen yon anviwonman stab ak pi sen yo ka rele kay yo. Alalong, 

sa pral vle di pi bon kondisyon sante pou Nouyòkè vilnerab ek ekonomi nan sistèm swen sante Eta a. Sa 

se yon lòt egzanp Eta New York k ap mennen nasyon an nan yon vre refòm sante efikas.” 

 

Inisyativ Lojman Sipèvize MRTa esansyèl pou Eta New York ka reyalize “Trip Ojektif” pi bon sante, pi bon 

swen, ak pi piti kou pou popilasyon ki toujou defavorize yo. Lè faz en inisyativ la fin enplemante, li pral 

pèmèt prèske 5.000 moun jwenn lojman sipèvize atravè envestisman kapital pou konstwi nouvo inite 

lojman sipèvize,ak sibvansyon pou lwaye ak  sèvis pou ede manm Medicaid New York ki gen gwo 

nesesite.  

 

Jounen jodi a, premye faz la gen ladann yon angajman $46,7 milyon nan fon envestisman pou konstwi 

12 nouvo bilding nan 24 oubyen 36 mwa kap vini yo ki pral kreye 483 nouvo inite lojman sipèvize, ak tou 

$27,9 milyon nan sibvansyon lwaye ak sèvis pou ede 4.355 moun. Bilding yo pral sitiye nan kote sa yo 

nan tout eta a:  

 

Pwojè Lojman Bon Mache MRT yo 

• Creston Avenue (Bronx)  

• Coler-Goldwater/Metropolitan Hospital (Manhattan)  

• Redemption Plaza (Bronx)  

• Savanna Hall (Manhattan)  

• Boston Road (Bronx)  

• 6469 Broadway (Bronx)  

• 3362 Third Avenue (Bronx)  

• Providence Housing Development Corporation (Monroe)  

• Opportunities for Broome (Broome)  

• Polish Community Center (Erie)  

• Mercy Haven (Suffolk)  

• Finger Lakes United Cerebral Palsy (Finger Lakes) 

 

“Yon eleman enpòtan pou amelyore sante Nouyòkè epi pou limite kou swen sante se garanti bezwen 

lojman moun satisfè,” te deklare Komisyonè Sante Eta a, Nirav R. Shah, M.D., M.P.H. “Ak ogmantasyon 

kantite lojman sipèvize pou benefisyè Medicaid ki gen gwo bezwen yo, n ap kapab diminye kou 

Medicaid epi amelyore kalite sante pou moun sa yo.” 

 

“Li klè pou tout moun, nan New York ak nan tout peyi a, moun ki soufri maladi kownik oubyen andikap 

ak pwoblèm sante konpòtman, mank lojman stab souvan gen kòm konsekans itilizasyon swen sante ki te 

ka evite, kidonk, depans Medicaid ki te ka evite,” te di Jason Helgerson, Direktè Medicaid New York. 

“Deplizanpli yo rekonèt sou plan nasyonal li enpòtan pou abède faktè sosyal sante pou amelyore sante 

pandan tou y ap diminye kou swen sante. Sa pi vre nan zafè lojman.” 

 

Gwoup travay sou Lojman Bon Mache a, ki te kreye nan faz 2 inisyativ MRT a, gen ladann 40 moun ki 

konsène. Envestisman nan nouvo inite lojman ak sibvansyon lwaye yo pral ogmante opsyon lojman pou 

rezidan vilnerab kap resevwa  Medicaid, tankou Nouyòkè granmoun frajil kap viv nan kominote a, moun 

ki gen maladi mantal grav ak pwoblèm konsomasyon dwòg, sa kap viv ak VIH ak SIDA, moun ki gen 

andikap devlopman, ak sanzabri kwonik yo. Pou evalye efikasite pwogram lan nan diminye kou 

Medicaid, Depatman Sante Eta a pral itilize zouti pou ranmase enfòmasyon sou lojman sipèvize pou 

chèche itilizatè tout pwogram Lojman Sipèvize MRT yo. 

 

MRT ki te kreye nan lane 2011 ak yon Dekrè Egzekitif Gouvènè Cuomo te pibliye, gen ladann moun ki 

konsène ak espè ki soti toupatou nan eta a eki travay nan tèt ansanm pou refòme sistèm sante eta a epi 

diminye kou yo.  MRT a vin yon modèl refòm nasyonal swen sante ki pa koute chè, kalite siperyè eki 

santre sou malad. Lane pase sèlman, New York te ekonomize $4,6 milya, pandan li te ajoute 154.000 

moun nan lis Medicaid epi te amelyore kondisyon sante yo. Pou jwenn plis enfòmasyon sou MRT, ale 

sou http://www.health.ny.gov/health_care/medicaid/redesign/. 

